
Үнді мәдениеті апталығы

М.Қозыбаев атындағы Солтүстік Қазақстан университеті жанындағы жоғары медицина мектебінде бүгінде Үндістаннан келген жүзге жуық өрен білім алуда. Олар университет қабырғасында өткен үнді мәдениеті апталығына қатысып, жиналғандарды өз ұлттарының салт- дәстүрлерімен, төл өнерлерімен жан-жақты таныстырды.
Шараға қатысқан студенттер мен оқытушылардың бейнебір үнді елінде жүргендей әсерге бө ленгенін олардың көтеріңкі көңіл күйлерінен аңғаруға болатын- дай. Үндістандық қыз-жігіттер халық билерін билеп, әннен шашу шашты. Жиналғандар үнді тағамдарынан ауыз тиіп, әзір- лену қүпияларымен танысты. Олар киген үлттық киімдер мен әшекейлерге де қызыққандар көпболды.
Үнді мәдениеті күндері университет жанындағы Қазақстан халқы Ассамблеясы кафедрасының ұйымдастыруымен жүзеге асырылды. Мамандар алдағы желтоқсан айында армян мәдениеті күндерін өткізуді жоспарлап отыр.

